ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՀՈԿՏԵՄԲԵՐԻ 22-Ի N 1222-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1. Ֆինանսների նախարարություն
	28.12.2022թ.

	
	N 01/8-3/22717-2022

	Սույնեվ հայտնում ենք, որ Ձեր 19.12.2022թ. N ՆՄ/ԺՍ-1/31860-2022 գրությամբ ներկայացված  «ՀՀ կառավարության 2015 թվականի հոկտեմբերի 22-ի N 1222-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի վերաբերյալ մեր իրավասությունների շրջանակներում առարկություններ չունենք:
	

	2. Կադաստրի կոմիտե
	27.12.2022թ.

	
	N ՍԹ/14590-2022

	Ի պատասխան Ձեր 2022 թվականի օգոստոսի 19-ի N ՆՄ/ԺՍ-1/31860-2022 գրության՝ «ՀՀ կառավարության 2015 թվականի հոկտեմբերի 22-ի N 1222-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ ունենք հետևյալ դիտողություններն ու առաջարկությունները՝
«Նորմատիվ իրավական ակտերի մասին» օրենքի 13-րդ հոդվածի 8-րդ մասի համաձայն՝ նորմատիվ իրավական ակտերում բացառվում են իրավական նորմերի անհիմն կրկնությունները և ներքին հակասությունները:
Նույն օրենքի 17-րդ հոդվածի համաձայն՝ «1. Նույն մարմնի ընդունած նույն տեսակի նորմատիվ իրավական ակտերում չպետք է անհիմն կրկնվեն գործող նորմատիվ իրավական ակտերով սահմանված նորմերը:
 2. Նորմատիվ իրավական ակտերով սահմանված նորմերի անհիմն կրկնություններից խուսափելու նպատակով իրավական ակտում կիրառվում են հղումներ:…»:
Լեռնային և բարձրլեռնային բնակավայրերի ցանկը սահմանված է ՀՀ կառավարության 1998 թվականի նոյեմբերի 27-ի N 756 որոշմամբ: 
 Վերոգրյալի հիման վրա առաջարկում ենք Նախագծում բարձրլեռնային բնակավայրերի նոր ցանկ ներառելու փոխարեն հղում կատարել ՀՀ կառավարության 1998 թվականի նոյեմբերի 27-ի N 756 որոշմանը:
	Ընդունվել է
Առաջարկին համապատասխան՝ «Հայաստանի Հանրապետության կառավարության 2015 թվականի հոկտեմբերի 22-ի N 1222-Ն որոշման մեջ փոփոխություններ և լրացումներ կատարելու մասին» կառավարության որոշման նախագիծը (այսուհետև՝ Նախագիծ) խմբագրվել է։


	3. Մարդու իրավունքների պաշտպանի աշխատակազմ
	21.12.2022թ.

	
	N 01/13.1/6384-2022


	Ի պատասխան Ձեր՝ 2022 թվականի դեկտեմբերի 19-ի թիվ ՆՄ/ԺՍ-1/31860-2022 գրության՝ տեղեկացնում եմ, «ՀՀ կառավարության 2015 թվականի հոկտեմբերի 22-ի N 1222-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի վերաբերյալ նկատառումներ չկան:
	

	4. Առողջապահական և աշխատանքի տեսչական մարմին
	22.12.2022թ.

	
	N 01/22803-2022

	Ուսումնասիրելով գրությանը կից ներկայացված նյութերը՝ հայտնում եմ, որ ՀՀ առողջապահական և աշխատանքի տեսչական մարմինը «ՀՀ կառավարության 2015 թվականի հոկտեմբերի 22-ի N 1222-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի վերաբերյալ առաջարկություններ և դիտողություններ չունի: 
Շնորհակալություն համագործակցության համար,
	

	5. Հայաստանի արհմիությունների կոնֆեդերացիա
	27.12.2022թ.

	
	N 05-01/22

	«ՀՀ կառավարության 2015 թվականի հոկտեմբերի 22-ի N 1222-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի վերաբերյալ առաջարկություններ և դիտողություններ չունենք։
	

	6. Վարչապետի աշխատակազմի տեսչական մարմինների աշխատանքների համակարգման գրասենյակ
	22.12.2022թ.

	
	N 48/51.3/42142-2022

	Ի պատասխան Ձեր՝ 2022 թվականի դեկտեմբերի 19-ի թիվ ՆՄ/ԺՍ-1/31860-2022 գրության՝ քննություն առնելով «Հայաստանի Հանրապետության կառավարության 2015 թվականի հոկտեմբերի 22-ի N 1222-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագիծը՝ հայտնում եմ, որ Վարչապետի աշխատակազմի տեսչական մարմինների աշխատանքների համակարգման գրասենյակը առաջարկություններ և դիտողություններ չունի:
	

	7. Վարչապետի աշխատակազմի քաղաքացիական ծառայության գրասենյակ
	29.12.2022թ.

	
	N 42/43.7/43114-2022

	Նախագծով առաջարկվում է Կառավարության 2015 թվականի հոկտեմբերի 22-ի «Պետական և տեղական ինքնակառավարման մարմին չհամարվող բյուջետային հիմնարկների աշխատողներին բարձրլեռնային վայրերում աշխատելու համար լրավճար վճարելու մասին» N 1222-Ն որոշման մեջ կատարել համապատասխան փոփոխություններ՝ այն համապատախանեցնելով Սահմանադրության 6-րդ հոդվածի 2-րդ մասով սահմանված լիազորող նորմին ներկայացվող պահանջներին:
Այս կապակցությամբ հայտնում ենք, որ Աշխատանքային օրենսգրքի 178-րդ հոդվածի 3.1-ին մասի համաձայն՝ պետական և տեղական ինքնակառավարման մարմին չհամարվող բյուջետային հիմնարկների աշխատողներին բարձրլեռնային բնակավայրերում աշխատելու համար (...) լրավճար վճարելու կարգը և չափը սահմանում է Հայաստանի Հանրապետության կառավարությունը: Սույն մասի իմաստով՝ բարձրլեռնային բնակավայրերի շարքին են դասվում ծովի մակերևույթից 2000 և ավելի մետր բարձրության վրա գտնվող բնակավայրերը, որոնց ցանկը սահմանում է Հայաստանի Հանրապետության կառավարությունը:
«Նորմատիվ իրավական ակտերի մասին» օրենքի 12-րդ հոդվածի 1-ին մասի համաձայն՝ նորմատիվ իրավական ակտը ունենում է վերնագիր, որը համապատասխանում է նորմատիվ իրավական ակտի բովանդակությանը: 
Տվյալ դեպքում Նախագծի 1-ին կետի 1-ին ենթակետով առաջարկվող կարգավորման, ինչպես նաև Աշխատանքային օրենսգրքի 178-րդ հոդվածի 3.1-ին մասով նախատեսված լիազորող նորմի շրջանակի հաշվառմամբ՝ անհրաժեշտ է Նախագծով սահմանել միայն լրավճար վճարելու կարգի և չափի վերաբերյալ իրավակարգավորումներ: Ինչ վերաբերում է ծովի մակերևույթից 2000 և ավելի մետր բարձրության վրա գտնվող բնակավայրերի ցանկը սահմանելուն, ապա այս առումով հարկ է նշել, որ Հողային օրենսգրքի 64-րդ հոդվածի 1-ին մասի 1-ին կետով սահմանված լիազորող նորմի հիման վրա Կառավարության 1998 թվականի նոյեմբերի 27-ի «Հայաստանի Հանրապետության լեռնային և բարձրլեռնային բնակավայրերի ցանկը հաստատելու մասին» N 756 որոշմամբ արդեն իսկ սահմանված է ծովի մակերևույթից 2000 և ավելի մետր բարձրության վրա գտնվող բնակավայրերի ցանկը: Հետևաբար Աշխատանքային օրենսգրքի 178-րդ հոդվածի 3.1-ին մասի վերջին նախադասությունը չպետք է դիտարկել որպես ինքնուրույն լիազորող նորմ, քանի որ այդ հարաբերությունները արդեն իսկ կարգավորված են Կառավարության վերոհիշյալ որոշմամբ: Պատահական չէ նաև, որ Նախագծի 1-ին կետի 6-րդ ենթակետով նախատեսվող հավելվածը նույնությամբ կրկնում է Կառավարության 1998 թվականի նոյեմբերի 27-ի N 756 որոշմամբ սահմանված բարձրլեռնային բնակավայրերի ցանկը:
Հաշվի առնելով վերոգրյալը՝ հայտնում ենք, որ Նախագծի 1-ին կետի 6-րդ ենթակետով նախատեսվող հավելվածի անհրաժեշտությունը բացակայում է:
	Ընդունվել է
Առաջարկին համապատասխան՝ Նախագիծը խմբագրվել է։

	8. Հայաստանի գործատուների հանրապետական միություն
	27.12.2022թ.

	
	N 153

	Ի պատասխան Ձեր NՆՄ/ԺՍ-1/32356-22 առ 22.12.2022թ. նամակի, «Հայաստանի Հանրապետության կառավարության 2015թ. հոկտեմբերի 22-ի N 1222-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի (այսուհետև Նախագիծ) վերաբերյալ Հայաստանի Գործատուների հանրապետական Միությունը դիտողություններ և առարկություններ չունի։
	

	9. Հայաստանի արդյունաբերողների և գործարարների միություն
	23.12.2022թ.

	
	N 152

	Ի պատասխան Ձեր ՆՄ/ԺՍ-1/32356.2022 առ 22.12.2022 գրության հայտնում ենք, որ «ՀՀ կառավարության 2015 թվականի 22-ի N1222-Ն որոշման մեջ փոփոխություններ և լրացումներ կատարելու մասին» ՀՀ կառավարոթյան որոշման նախագծի վերաբերյալ առաջարկություններ և դիտողություններ չունենք։
	

	10. Տարածքային կառավարման և ենթակառուցվածքների նախարարություն
	03.01.2023թ.

	
	N ԳՍ/21.1/24-2023

	ՀՀ տարածքային կառավարման և ենթակառուցվածքների   նախարարությունը  «ՀՀ կառավարության 2015 թվականի հոկտեմբերի 22-ի N 1222-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի վերաբերյալ առաջարկում է  բարձրլեռնային բնակավայրերի ցանկում տեղ գտած համայնքները և բնակավայրերը համապատասխանեցնել «Վարչատարածքային բաժանման մասին» օրենքի 18, 19, 29-33, 37-39, 54-56, 59-70, 74, 82, 95-102, 104-107, 109, 112 հոդվածներում նշված դասակարգմանը:
Միաժամանակ հայտնում ենք, որ նախագիծը ներկայացվել է ՀՀ մարզպետների և համայնքների ղեկավարների քննարկմանը: Ձեզ ենք ուղարկում վերջիններիս դիրքորոշումները՝ հատկապես կարևորելով Արագածոտնի, Գեղարքունիքի, Սյունիքի և Վայոց ձորի մարզերի կողմից ստացված դիրքորոշումները:
Առդիր՝ էլեկտրոնային նյութ։
	Ընդունվել է ի գիտություն
Հաշվի առնելով որոշ շահագրգիռ մարմինների (Կադաստրի կոմիտե, Վարչապետի աշխատակազմի քաղաքացիական ծառայության գրասենյակ) կարծիքները՝ «Հայաստանի Հանրապետության կառավարության 2015 թվականի հոկտեմբերի 22-ի N 1222-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման  նախագիծը լրամշակվել է և ՀՀ կառավարության 2015 թվականի հոկտեմբերի 22-ի N 1222-Ն որոշման՝ նոր խմբագրությամբ շարադրվող 1-ին կետում հղում է կատարվել ՀՀ կառավարության 1998 թվականի նոյեմբերի 27-ի N 756 որոշմանը (ընդ որում՝ հարկ է նկատել, որ Արդարադատության նախարարություն պետական-իրավական փորձաքննության ներկայացված է եղել նախագծի հիշյալ լրամշակմամբ տարբերակը, որտեղից ևս առարկություններ չեն ներկայացվել)։ Ելնելով վերոգրյալից՝ կարծում ենք ներկայացված առաջարկությունը ենթակա է քննարկման ՀՀ կառավարության 1998 թվականի նոյեմբերի 27-ի N 756 որոշման մեջ փոփոխությունների շրջանակներում՝ համապատասխան լիազոր մարմնի կողմից։ 

	Արագածոտնի մարզպետարան
	

	11. 
	

	«ՀՀ կառավարության 2015 թվականի հոկտեմբերի 22-ի N 1222-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման  նախագծի վերաբերյալ ՀՀ  Արագածոտնի  մարզպետարանում տեղի է ունեցել քննարկում համայնքների ղեկավարների մասնակցությամբ, որի արդյունքում տեղեկացնում ենք` Ծաղկահովիտ համայնքի Նորաշեն բնակավայրը դուրս է մնացել բարձր լեռնային բնակավայրերի ցանկից։ Ուսումնասիրությունից պարզ է դարձել, որ համաձայն  Արագածոտն-11 միկրոռեգիոնալ մակարդակի համակցված տարածական պլանավորման փաստաաթղթերի մշակման միջգերատեսչական հանձնաժողովի 30.12.2021թ. եզրակացության՝ Նորաշեն բնակավայրում կան բնակելի տարածքներ, որոնց բարձրությունը ծովի մակարդակից 2010 մետր է, ուստի առաջարկում ենք Նորաշեն բնակավայրը ընդգրկել 2000 և ավել մետր բարձրություն ունեցող՝ բարձր լեռնային բնակավայրերի ցանկում։
Կից ներկայացնում ենք համայնքի ղեկավարի գրությունը:
Առդիր` էլեկտրոնային նյութ:	
	Ընդունվել է ի գիտություն
Հաշվի առնելով որոշ շահագրգիռ մարմինների (Կադաստրի կոմիտե, Վարչապետի աշխատակազմի քաղաքացիական ծառայության գրասենյակ) կարծիքները՝ «Հայաստանի Հանրապետության կառավարության 2015 թվականի հոկտեմբերի 22-ի N 1222-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման  նախագիծը լրամշակվել է և ՀՀ կառավարության 2015 թվականի հոկտեմբերի 22-ի N 1222-Ն որոշման՝ նոր խմբագրությամբ շարադրվող 1-ին կետում հղում է կատարվել ՀՀ կառավարության 1998 թվականի նոյեմբերի 27-ի N 756 որոշմանը (ընդ որում՝ հարկ է նկատել, որ Արդարադատության նախարարություն պետական-իրավական փորձաքննության ներկայացված է եղել նախագծի հիշյալ լրամշակմամբ տարբերակը, որտեղից ևս առարկություններ չեն ներկայացվել)։ 

	Ծաղկահովիտի համայնքապետարան
	

	
	

	Ի պատասխան Ձեր 27.12.2022 թվականի N 01/8/05636-2022 գրության հայտնում ենք, որ ՀՀ Կառավարության 2015 թվականի հոկտեմբերի 23-ի N 1222-Ն որոշման մեջ փոփոխություններ և լրացումներ կատարելու մասին որոշման նախագիծը ուսումնասիրվել և քննարկվել է Ծաղկահովիտի համայնքապետարանում, որի արդյունքում հայտնաբերել ենք, որ Ծաղկահովիտ համայնքի Նորաշեն բնակավայրը դուրս է մնացել բարձր լեռնային բնակավայրերի ցանկից։ Ուսումնասիրությունից պարզ է դարձել, որ համաձայն Արագածոտն-11 միկրոռեգիոնալ մակարդակի համակցված տարածական պլանավորման փաստաաթղթերի մշակման միջգերատեսչական հանձնաժողովի 30.12.2021թ. եզրակացության Նորաշեն բնակավայրում կան բնակելի տարածքներ, որոնց բարձրությունը ծովի մակարդակից 2010 մետր է, ուստի առաջարկում ենք Նորաշեն բնակավայրը ընդգրկել 2000 և ավել մետր բարձրություն ունեցող՝ բարձր լեռնային բնակավայրերի ցանկում։
	Ընդունվել է ի գիտություն
Տե՛ս Արագածոտնի մարզպետարանի առաջարկության մասով եզրակացությունը։


	Արարատի մարզպետարան
	

	
	

	   «ՀՀ կառավարության 2015 թվականի հոկտեմբերի 22-ի N 1222-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագիծը քննարկվել Է համայնքների ղեկավարների հետ և արժանացել հավանության:
  Նախագծի  վերաբերյալ  առաջարկություններ և դիտողություններ չունենք:
	

	Գեղարքունիքի մարզպետարան
	

	
	

	«ՀՀ կառավարության 2015 թվականի հոկտեմբերի 22-ի N 1222-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագիծը քննարկվել է ՀՀ Գեղարքունիքի մարզպետարանի համապատասխան ստորաբաժանումներում և մարզի համայնքապետարաններում։ 
Որոշման նախագծի հավելվածում ներկայացված է ծովի մակերևույթից 2000 և ավելի մետր բարձրության վրա գտնվող բարձր լեռնային բնակավայրերի ցանկը։
Մեր քննարկման արդյունքում պարզվել է, որ Գեղարքունիքի մարզում 2000 և ավելի մետր բարձրություն ունեցող բնակավայրերի ցանկը ամբողջական չէ՝ ներկայացված նախագծի ցանկից դուրս են մնացել բազմաթիվ բնակավայրեր։
Այսպես – Գավառ համայնքի Գավառ քաղաքը գտնվում է 2020 մ բարձրության վրա, Գանձակ գյուղը՝ 2035 մ, Կարմիրգյուղը՝ 2025 մ, Սարուխան գյուղը՝ 2050 մ, որոնք դուրս են մնացել ցանկից։
Մարտունի համայնքից՝ քաղաք Մարտունին և Վերին Գետաշեն գյուղը։
Սևան համայնքից դուրս են մնացել քաղաք Սևանը, Լճաշեն, Նորաշեն, Չկալովկա, Վարսեր գյուղերը և այլն։
Գեղարքունիքի մարզի ցանկից դուրս մնացած բարձր լեռնային բնակավայրերի բնակիչները օգտվում են որոշակի արտոնություններից՝ կադաստրային գործընթացներում՝ տեղական տուրքերի, վճարների հետ կապված արտոնություններից, աշխատելու համար նախատեսված լրավճարներից և այլն։ Մարզի բնակավայրերում մեծ մաս է կազմում սոցիալապես անապահով խավը։ Նախագծի ընդունումը կնպաստի աղքատություն խորացմանը՝ նախապայման ստեղծելով գյուղական բնակավայրերից դեպի քաղաք բնակչության արտահոսքին: 
Նկատի ունենալով վերը շարադրվածը, առարկում ենք «ՀՀ կառավարության 2015 թվականի հոկտեմբերի 22-ի N 1222-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագիծը գործողության մեջ դնելը։ 
Կից ներկայացնում եմ Գավառ, Սևան և Մարտունի համայնքների ղեկավարների առաջարկությունները։
Առդիր՝ էլեկտրոնային նյութ:
	Ընդունվել է ի գիտություն
Տե՛ս Արագածոտնի մարզպետարանի առաջարկության մասով եզրակացությունը։
Միաժամանակ հարկ է նկատել, որ պետական և տեղական ինքնակառավարման մարմին չհամարվող բյուջետային հիմնարկների աշխատողներին բարձրլեռնային բնակավայրերում աշխատելու համար լրավճար վճարելու կարգավորումը նոր կարգավորում չէ։ Այն սահմանված է եղել դեռևս 2016 թվականի հունվարի 1-ից՝ ՀՀ կառավարության 2015 թվականի հոկտեմբերի 22-ի N 1222-Ն որոշմամբ։ 
Խնդիրն այն է, որ ներկայում ՀՀ կառավարության 22.10.2015 N 1222-Ն որոշման նախաբանում հղում է տրված ՀՀ աշխատանքային օրենսգրքի 178-րդ հոդվածի 3-րդ մասի 6-րդ պարբերությանը, որով.
· նախատեսված է լրավճարի հասկացությունը (այն է` լրավճարը, կոլեկտիվ կամ աշխատանքային պայմանագրերով, գործատուի իրավական ակտով նախատեսված դեպքերում և չափերով հիմնական աշխատավարձից, հավելումից, հավելավճարից և պարգևատրումից բացի, աշխատողին վճարվող ցանկացած ձևի վարձատրությունն է),
· սակայն, նախատեսված չէ պետական և տեղական ինքնակառավարման մարմին չհամարվող բյուջետային հիմնարկների աշխատողներին բարձրլեռնային բնակավայրերում աշխատելու համար լրավճար սահմանելու մասով ուղիղ լիազորող նորմ՝ ՀՀ կառավարության համար:  
ՀՀ կառավարության 22.10.2015 N 1222-Ն որոշման համար լիազորող նորմ է ամրագրվել «Հայաստանի Հանրապետության աշխատանքային օրենսգրքում լրացումներ կատարելու մասին» 26.10.2022 N
ՀՕ-387-Ն օրենքով։ Նշվածով պայմանավորված, սույն նախագծի շրջանակներում, ըստ էության, ՀՀ կառավարության 22.10.2015 N 1222-Ն որոշման նախաբանում հղում է կատարվում համապատասխան լիազորող նորմին, իսկ 1-ին կետում՝  հղում է կատարվում ՀՀ կառավարության 1998 թվականի նոյեմբերի 27-ի N 756 որոշմանը և, ըստ էության,   լրավճարի վճարման նոր կարգավորումներ չեն սահմանվում։

	Գավառի համայնքապետարան
	

	
	

	 Ի պատասխան Ձեր N 01.1//9125-2022 - 22/12/2022 գրության տեղեկացնում ենք, որ ՀՀ բնակավայրերն ըստ բարձունքային նիշերի դասակարգելու մասին ՀՀ կառավարության 1998 թվականի նոյեմբերի 27-ի N 756 որոշման համաձայն Գավառ համայնքը (Գավառ քաղաք, գ. Նորատուս, գ. Սարուխան, գ. Կարմիրգյուղ, գ. Գանձակ, գ. Ծաղկաշեն, գ. Լանջաղբյուր, գ. Գեղարքունիք, գ. Հայրավանք, գ. Բերդկունք, գ. Լճափ, գ. Ծովազարդ) ընդգրկված է բարձր լեռնային բնակավայրերի ցանկում և մինչև օրս բարձր լեռնային բնակավայրերում աշխատելու համար տրվում է լրավճար։ 
«ՀՀ կառավարության 2015 թվականի հոկտեմբերի 22-ի N 1222-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծում խնդրվում է կատարել հետևյալ ուղղումները.
 1. Գեղարքունիքի մարզում 54-րդ, 61, 63 տողերում Գեղարքունիք, Լանջաղբյուր, Ծաղկաշեն  համայնքները փոխել Գավառ անվամբ։ 
2. Ավելացնել Գավառ քաղաք,  գ. Նորատուս, գ. Սարուխան, գ. Կարմիրգյուղ, գ. Գանձակ, գ. Հայրավանք, գ. Բերդկունք, գ. Լճափ, գ. Ծովազարդ բնակավայրերը։ 
Միաժամանակ տեղեկացնում ենք, որ ՀՀ կառավարության 2020 թ. հուլիսի 2-ի N 1118-Ն որոշմամբ ուժը կորցրած է ճանաչվել ՀՀ կառավարության 2020 թվականի մայիսի 27-ի N 874-Ն որոշումը։ 
	Ընդունվել է ի գիտություն
Հաշվի առնելով որոշ շահագրգիռ մարմինների (Կադաստրի կոմիտե, Վարչապետի աշխատակազմի քաղաքացիական ծառայության գրասենյակ) կարծիքները՝ «Հայաստանի Հանրապետության կառավարության 2015 թվականի հոկտեմբերի 22-ի N 1222-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման  նախագիծը լրամշակվել է և ՀՀ կառավարության 2015 թվականի հոկտեմբերի 22-ի N 1222-Ն որոշման՝ նոր խմբագրությամբ շարադրվող 1-ին կետում հղում է կատարվել ՀՀ կառավարության 1998 թվականի նոյեմբերի 27-ի N 756 որոշմանը։ 

	Մարտունու համայնքապետարան
	

	
	

	Ի պատասխան Ձեր 2022 թվականի դեկտեմբերի 22-ի N 01.1/9125-2022 գրությանը՝ կապված «ՀՀ կառավարության 2015 թվականի հոկտեմբերի 22-ի N 1222-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման (այսուհետ՝ Որոշում) նախագծի վերաբերյալ, Ձեզ եմ ներկայացնում ՀՀ Գեղարքունիքի մարզի Մարտունու համայնքապետարանի կողմից ներկայացված առարկությունները և առաջարկությունները։
1. Որոշման նախագծի 1.1-ին կետով սահմանված հավելվածով բարձրլեռնային բնակավայրերի ցանկը չի համապատասխանում ՀՀ կառավարության 1998 թվականի նոյեմբերի 27-ի N 756 որոշման N 3 հավելվածով սահմանված բարձրլեռնային բնակավայրերի ցանկին՝ անհամապատասխանություն ստեղծելով վերոնշյալ որոշումների միջև։
	Ընդունվել է ի գիտություն
Նախագծի լրամշակված տարբերակում ծովի մակերևույթից 2000 և ավելի մետր բարձրության վրա գտնվող բարձրլեռնային բնակավայրերի ցանկ չի սահմանվում, այլ հղում է կատարվում ՀՀ կառավարության 1998 թվականի նոյեմբերի 27-ի N 756 որոշմանը։

	2. Մարտունու համայնքի բնակավայրերի բնակիչները համարվելով բարձրլեռնային բնակավայրերի բնակիչներ օգտվում են որոշակի արտոնություններից՝ կադաստրային գործընթացներում, տեղական տուրքերի, վճարների տեսակների հետ կապված արտոնություններից, աշխատելու համար նախատեսված լրավճարներից և այլն։ Եվ քանի որ Մարտունու համայնքի բնակավայրերի բնակիչները հիմնականում գյուղական բնակավայրերի բնակիչներ են, որտեղ մեծ մաս է կազմում սոցիալապես անապահով խավը, Որոշման ընդունումը կնպաստի աղքատության խորացմանը՝ նախապայման ստեղծելով գյուղական բնակավայրերից դեպի քաղաք բնակչության արտահոսքին, ինչպես նաև արտագաղթին։
	Ընդունվել է ի գիտություն
Տե՛ս Գեղարքունիքի մարզպետարանի առաջարկության վերաբերյալ եզրակացությունը։

	3. Արդեն սահմանվել են 2023 թվականի համար ՀՀ Գեղարքունիքի մարզի Մարտունի համայնքում տեղական տուրքերի, վճարների տեսակները, դրանց դրույքաչափերը և արտոնությունները, որտեղ ներառվել են այն բոլոր արտոնությունները, որոնք սահմանված են բարձրլեռնային բնակավայրերի համար։ Վերոնշյալ փաստաթուղթը փոփոխման ենթակա չէ մինչև 2024 թվականը։
	Ընդունվել է ի գիտություն
Տե՛ս նախորդ կետի եզրակացությունը։

	4. Հաշվի առնելով այն հանգամանքը, որ Հայաստանի Հանրապետության սահմանամերձ բնակավայրերը հիմնականում տեղակայված են բարձրլեռնային և լեռնային գոտիներում՝ ուստի Որոշման ընդունումը ևս դժգոհություն կառաջացնի սահմանամերձ բնակիչների շրջանում՝ նպաստելով սահմանամերձ բնակավայրերի դատարկմանը։
	Չի ընդունվել
Հարկ է նշել, որ պետական և տեղական ինքնակառավարման մարմին չհամարվող բյուջետային հիմնարկների աշխատողներին բարձրլեռնային բնակավայրերում աշխատելու համար լրավճար վճարելու կարգավորումը նոր կարգավորում չէ։ Այն սահմանված է եղել դեռևս 2016 թվականի հունվարի 1-ից՝ ՀՀ կառավարության 2015 թվականի հոկտեմբերի 22-ի N 1222-Ն որոշմամբ։ 
Խնդիրն այն է, որ ներկայում ՀՀ կառավարության 22.10.2015 N 1222-Ն որոշման նախաբանում հղում է տրված ՀՀ աշխատանքային օրենսգրքի 178-րդ հոդվածի 3-րդ մասի 6-րդ պարբերությանը, որով.
· նախատեսված է լրավճարի հասկացությունը (այն է` լրավճարը, կոլեկտիվ կամ աշխատանքային պայմանագրերով, գործատուի իրավական ակտով նախատեսված դեպքերում և չափերով հիմնական աշխատավարձից, հավելումից, հավելավճարից և պարգևատրումից բացի, աշխատողին վճարվող ցանկացած ձևի վարձատրությունն է),
· սակայն, նախատեսված չէ պետական և տեղական ինքնակառավարման մարմին չհամարվող բյուջետային հիմնարկների աշխատողներին բարձրլեռնային բնակավայրերում աշխատելու համար լրավճար սահմանելու մասով ուղիղ լիազորող նորմ՝ ՀՀ կառավարության համար:  
ՀՀ կառավարության 22.10.2015 N 1222-Ն որոշման համար լիազորող նորմ է ամրագրվել «Հայաստանի Հանրապետության աշխատանքային օրենսգրքում լրացումներ կատարելու մասին» 26.10.2022 N
ՀՕ-387-Ն օրենքով։ Նշվածով պայմանավորված, սույն նախագծի շրջանակներում, ըստ էության, ՀՀ կառավարության 22.10.2015 N 1222-Ն որոշման նախաբանում հղում է կատարվում համապատասխան լիազորող նորմին, իսկ 1-ին կետում՝  հղում է կատարվում ՀՀ կառավարության 1998 թվականի նոյեմբերի 27-ի N 756 որոշմանը և, ըստ էության,   լրավճարի վճարման նոր կարգավորումներ չեն սահմանվում։

	5. Առաջարկում եմ հաշվի առնել նաև այն բնակլիմայական պայմաննները, որոնք առողջական խնդիրներ են առաջացնում բարձրլեռնային բնակավայրերի բնակիչների մոտ և արդյոք նման խնդիրների հետ առնչվում են միայն ծովի մակերևույթից 2000 և ավելի մետր բարձրության վրա գտնվող բնակավայրերի բնակիչները։
	Ընդունվել է ի գիտություն
Տե՛ս Գեղարքունիքի մարզպետարանի առաջարկության վերաբերյալ եզրակացությունը։

	6. Առաջարկում եմ նաև վերանայել բնակավայրերի ծովի մակերևույթից բարձրության չափերը՝ հաշվի առնելով այն հանգամանքը, որ միևնույն բնակավայրում բնակավայրի մի մասը գտնվում է բարձրլեռնային և մյուս մասը՝ լեռնային գոտում, սակայն բնակավայրը ներառված է լեռնային բնակավայրերի ցանկում՝ զրկելով բնակիչներին բարձրլեռնային բնակավայրերի բնակիչներին հասանելի արտոնություններից։
	Ընդունվել է ի գիտություն
Հաշվի առնելով որոշ շահագրգիռ մարմինների (Կադաստրի կոմիտե, Վարչապետի աշխատակազմի քաղաքացիական ծառայության գրասենյակ) կարծիքները՝ «Հայաստանի Հանրապետության կառավարության 2015 թվականի հոկտեմբերի 22-ի N 1222-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման  նախագիծը լրամշակվել է և ՀՀ կառավարության 2015 թվականի հոկտեմբերի 22-ի N 1222-Ն որոշման՝ նոր խմբագրությամբ շարադրվող 1-ին կետում հղում է կատարվել ՀՀ կառավարության 1998 թվականի նոյեմբերի 27-ի N 756 որոշմանը (ընդ որում՝ հարկ է նկատել, որ Արդարադատության նախարարություն պետական-իրավական փորձաքննության ներկայացված է եղել նախագծի հիշյալ լրամշակմամբ տարբերակը, որտեղից ևս առարկություններ չեն ներկայացվել)։ Ելնելով վերոգրյալից՝ կարծում ենք ներկայացված առաջարկությունը ենթակա է քննարկման ՀՀ կառավարության 1998 թվականի նոյեմբերի 27-ի N 756 որոշման մեջ փոփոխությունների շրջանակներում՝ համապատասխան լիազոր մարմնի կողմից։ 

	Սևանի համայնքապետարան
	

	
	

	Ի պատասխան Ձեր՝ 22.12.2022 թ. N 01.1/9125-2022 գրության՝ հայտնում ենք, որ Սևանի համայնքապետարանում քննարկվել է «ՀՀ կառավարության 2015 թվականի հոկտեմբերի 22-ի N 1222-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագիծը։
Նախագծի վերաբերյալ ունենք դիտարկում. ՀՀ կառավարության 1998 թվականի նոյեմբերի 27-ի N 756 որոշմամբ հաստատված ՀՀ բարձրլեռնային բնավայրերի ցանկից փոփոխությունից հետո դուրս են մնում Սևան համայնքի մի շարք բնակավայրեր՝ Սևան, Լճաշեն, Նորաշեն, Չկալովկա, Վարսեր։
Խնդրում ենք վերանայել այս փոփոխությունը և որոշման նախագծի հավելվածում ներառել ՀՀ Գեղարքունիքի մարզի Սևան համայնքի հիշյալ բնակավայրերը։
	Ընդունվել է ի գիտություն
Նախագծի լրամշակված տարբերակում ՀՀ կառավարության 2015 թվականի հոկտեմբերի 22-ի N 1222-Ն որոշման՝ նոր խմբագրությամբ շարադրվող 1-ին կետում հղում է կատարվել ՀՀ կառավարության 1998 թվականի նոյեմբերի 27-ի N 756 որոշմանը։

	Կոտայքի մարզպետարան
	

	
	

	Տեղեկացնում եմ, որ «ՀՀ կառավարության 2015 թվականի հոկտեմբերի 22-ի № 1222-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագիծը քննարկվել է Կոտայքի մարզի համայնքների ղեկավարների հետ։
ՀՀ կառավարության որոշման նախագծի վերաբերյալ առաջարկություններ չունենք: 
	

	Շիրակի մարզպետարան
	

	
	

	Ի կատարումն Ձեր 2022 թվականի դեկտեմբերի 21-ի թիվ ԳՍ/21.1/34766-2022 հանձնարարականի` տեղեկացնում ենք, որ «Հայաստանի Հանրապետության կառավարության 2015 թվականի հոկտեմբերի 22-ի N 1222-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագիծը քննարկվել է ՀՀ Շիրակի մարզպետարանում, ինչպես նաև մարզի համայնքների ղեկավարների հետ:
Նախագծի վերաբերյալ առաջարկություններ և դիտողություններ չունենք:
	

	Սյունիքի մարզպետարան
	

	
	

	«Հայաստանի Հանրապետության կառավարության 2015 թվականի հոկտեմբերի 22-ի N1222-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագիծն (այսուհետ՝ նախագիծ) ուսումնասիրվել է Սյունիքի մարզպետարանում, ինչպես նաև քննարկման է ներկայացվել Սյունիքի մարզի համայնքների ղեկավարներին՝ համայնքներից դիտողություններ ու առաջարկություններ ստանալու ակնկալիքով։
Առաջարկում ենք նախագծով հաստատվելիք հավելվածի «ՀՀ համայնքի անվանումը» սյունակի 104-րդ տողում «Գորայք» անվանումը փոխարինել «Սիսիան» անվանմամբ, քանի որ նախկին Գորայք համայնքի բոլոր 4 գյուղերն այլևս ընդգրկված են Սյունիքի մարզի Սիսիան բազմաբնակավայր համայնքի կազմում։
Մարզի համայնքներից դիտողություններ և առաջարկություններ չեն ստացվել։
	Ընդունվել է ի գիտություն
Տե՛ս Արագածոտնի մարզպետարանի առաջարկության մասով եզրակացությունը։

	Վայոց Ձորի մարզպետարան
	

	
	

	Ի կատարումն Ձեր 21.12.2022 թվականի թիվ ԳՍ/21.1/34766-2022 հանձնարարականի պահանջների՝ հայտնում եմ, որ «ՀՀ կառավարության 2015 թվականի հոկտեմբերի 22-ի N 1222-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագիծը քննարկվել է մարզի համայնքների ղեկավարների հետ. որոշման նախագծի վերաբերյալ դիտողություններ և առաջարկություններ ներկայացվել են Ջերմուկ համայնքի կողմից (կցվում է):
Առդիր՝ էլեկտրոնային նյութ:
	

	Ջերմուկի համայնքապետարան
	

	
	

	«ՀՀ կառավարության 2015 թվականի հոկտեմբերի 22-ի N 1222-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագիծը (այսուհետ՝ Նախագիծ) քննության առնելու և առաջարկներ ներկայացնելու վերաբերյալ, հայտնում ենք հետևյալը՝
1. Նախագծի հավելվածը կազմվել է հիմք ընդունելով Կառավարության 1998 թվականի նոյեմբերի 27-ի N 756 որոշման N 3 հավելվածը՝ Ջերմուկ համայնքում բարձրլեռնային բնակավայր դիտարկելով Ջերմուկ քաղաքը և Կարմրաշեն գյուղը, մինչդեռ Ջերմուկ համայնքի վերակազմավորմամբ պայմանավորված Կարմրաշեն համայնքը ներառվել է Վայք համայնքի կազմում։ Առաջարկվում է Նախագծի հավելվածի աղյուսակի 109-րդ կետը դուրս բերել Ջերմուկ համայնքի համատեքստից՝ ներառելով Վայք համայնքի բնակավայրերի սյունակում։
	Ընդունվել է ի գիտություն
Տե՛ս Արագածոտնի մարզպետարանի առաջարկության մասով եզրակացությունը։

	 2. Նախագծի 1-ին կետի 3-րդ ենթակետում կատարել փոփոխություն՝ հանել «պետական և համայնքային» բառերը՝ ենթակետի ձևակերպումը համապատասխանեցնելով Նախագծի վերնագրին և ՀՀ Աշխատանքային օրենսգրքի 178-րդ հոդվածի 3.1-ին մասին (նաև՝ «Հայաստանի Հանրապետության բյուջետային համակարգի մասին» օրենքի 5-րդ հոդվածի 4-րդ մասին), քանի որ դրանցով հանդերձ Նախագծի նշյալ կետի տվյալ ձևակերպումը պարզաբանման կարիք է պահանջելու։ Այսպես՝ ըստ «Տեղական ինքնակառավարման մասին» ՀՀ օրենքի 6-րդ հոդվածի 1-ին մասի, տեղական ինքնակառավարման մարմինները համայնքի ավագանին և համայնքի ղեկավարն են, և եթե ընդունենք, որ համայնքապետարանը և համայնքային ոչ առևտրային կազմակերպությունները «համարվում են» տեղական ինքնակառավարման մարմին, որովհետև իրականացնում է տեղական ինքնակառավարման մարմիններին վերապահված լիազորությունների կատարումը, ապա համայնքներում այլ համայնքային բյուջետային հիմնարկներ չեն լինում, որոնց կվերաբերի Նախագծով սահմանված դրույթը։
	Ընդունվել է 
Կատարվել է առաջարկված փոփոխությունը։

	Արմավիրի մարզպետարան
	

	
	

	Հայտնում եմ Ձեզ, որ ՀՀ Արմավիրի մարզպետարանում և համայնքներում քննարկվել է «ՀՀ կառավարության 2015 թվականի հոկտեմբերի 22-ի N 1222-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագիծը, որի  վերաբերյալ առաջարկություններ չկա:
	

	Լոռու մարզպետարան
	

	
	

	Հայտնում եմ Ձեզ, որ  «ՀՀ կառավարության 2015 թվականի հոկտեմբերի 22-ի N 1222-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի վերաբերյալ առաջարկություններ և առարկություններ չկան: 
	

	Տավուշի մարզպետարան
	

	
	

	Ի կատարումն Ձեր 2022 թվականի դեկտեմբերի 21-ի թիվ ԳՍ/21.1/34766-2022 հանձնարարականի հայտնում եմ, որ «ՀՀ կառավարության 2015 թվականի հոկտեմբերի 22-ի N 1222-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի վերաբերյալ առաջարկություններ չկան:
	

	12. «Աշխատանքի և սոցիալական հետազոտությունների ազգային ինստիտուտ» ՊՈԱԿ
	28.12.2022թ.

	
	Ն//17657-2022

	1. Հայտնում եմ Ձեզ, որ «ՀՀ կառավարության 2015 թվականի հոկտեմբերի 22-ի N 1222-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագիծը (այսուհետ՝ Նախագիծ) համաձայն Կառավարության 2020 թվականի դեկտեմբերի 17-ի N 2075-Ն որոշման հավելվածի 24-րդ կետի 7-րդ ենթակետի, ենթակա չէ կարգավորման ազդեցության գնահատման։
Նախագծով ներկայացվող նորմը՝ 2000 մետր և ավելի բարձրության վրա գտնվող բնակավայրերի պետական և տեղական ինքնակառավարման մարմին չհամարվող պետական և համայնքային բյուջետային հիմնարկների աշխատողների համար սահմանել լրավճար 8000 ՀՀ դրամի չափով, չի փոխվել։ Նախագծում ըստ էության կատարվել են ձևակերպումների հետ կապված ճշգրտումներ։
	

	2. Միաժամանակ հայտնում ենք, որ Նախագծով սահմանվող բարձր լեռնային բակավայրերի ցանկը արդեն իսկ սահմանված է ՀՀ Կառավարության 1998 թվականի նոյեմբերի 27-ի N 756 որոշմամբ։ Թե ներկայցված Նախագծով, և թե նշված որոշմամբ որպես բարձր լեռնային բնակավայրեր սահմանված են թվով 116 բնակավայրեր։ Ուստի անհասկանալի է արդեն իսկ սահմանված ցանկը սահմանել նորից նոր իրավական ակտով։
Մեր կարծիքով իրավական ձևակերպումների հակասություններից խուսափելու համար ներկայացվող Նախագծով պետք է ուժը կորցրած ճանաչել 1998 թվականի նոյեմբերի 27-ի N 756 որոշման համապատասխան դրույթները և նոր միայն սահմանել բարձր լեռնային բնակավայրերի ցանկը կամ հաժարվել բարձր լեռնային բնակավայրերի նոր ցանկ սահմանելուց, հիմք ընդունելով գործող ցանկը։
	Ընդունվել է ի գիտություն
Հաշվի առնելով որոշ շահագրգիռ մարմինների (Կադաստրի կոմիտե, Վարչապետի աշխատակազմի քաղաքացիական ծառայության գրասենյակ) կարծիքները՝ «Հայաստանի Հանրապետության կառավարության 2015 թվականի հոկտեմբերի 22-ի N 1222-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման  նախագիծը լրամշակվել է և ՀՀ կառավարության 2015 թվականի հոկտեմբերի 22-ի N 1222-Ն որոշման՝ նոր խմբագրությամբ շարադրվող 1-ին կետում հղում է կատարվել ՀՀ կառավարության 1998 թվականի նոյեմբերի 27-ի N 756 որոշմանը։

	13. Արդարադատության նախարարություն
	11.01.2023թ.

	
	N /27.0.1/1003-2023

	ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ
«ՀՀ կառավարության 2015 թվականի հոկտեմբերի 22-ի N 1222-Ն որոշման մեջ փոփոխություններ և լրացում կատարելու մասին» ՀՀ կառավարության որոշման նախագծի վերաբերյալ
	

	«ՀՀ կառավարության 2015 թվականի հոկտեմբերի 22-ի N 1222-Ն որոշման մեջ փոփոխություններ և լրացում կատարելու մասին» ՀՀ կառավարության որոշման նախագծի վերաբերյալ դիտողություններ և առաջարկություններ չունենք:
	

	14. Վարչապետի աշխատակազմի իրավաբանական վարչություն

	26.01.2023թ.

	15. 
	N 02/11.8/2746-2023

	1. ՀՀ աշխատանքային օրենսգրքի 178-րդ հոդվածի 3.1-ին մասի համաձայն՝ պետական և տեղական ինքնակառավարման մարմին չհամարվող բյուջետային հիմնարկների աշխատողներին բարձրլեռնային բնակավայրերում աշխատելու համար սույն հոդվածի 3-րդ մասի 6-րդ պարբերությամբ սահմանված լրավճար վճարելու կարգը և չափը սահմանում է ՀՀ կառավարությունը, սակայն նախագծով, որպես այդպիսին, կարգ չի սահմանվում:
	Ընդունվել է
Նախագիծը լրամշակվել է (առաջարկն իրացվել է Նախագծի 1-ին կետի 3-րդ և 4-րդ ենթակետերում): Այս մասով լրամշակվել է նաև Նախագծի հիմնավորումը։

	2. Միաժամանակ հաշվի առնելով այն հանգամանքը, որ սահմանված լրավճարը վճարելու չափի մասով լիազորող նորմը նոր է ներառվել, իսկ մայր որոշմամբ արդեն իսկ սահմանված է լրավճարի չափը (8000 դրամ), ուստիև՝ անհրաժեշտ է պարզաբանել նաև մայր որոշմամբ սահմանված գումարի չափի հիմնավորվածությունը: 
	Ընդունվել է
Նախագծի հիմնավորումն այս մասով լրամշակվել է։

	16. Սոցիալական նախարարական կոմիտեի արձանագրություն (5-րդ կետ)

	07.02.2023թ.

	
	N ԿԱ/41-2023

	Առաջարկվել է նախագծում ներառել նաև լրավճարի վճարման կարգի վերաբերյալ դրույթները և լրամշակված տարբերակը ներկայացնել վարչապետի աշխատակազմ:
	[bookmark: _GoBack]Ընդունվել է



